
Тема: “Объектлар группасының гомуми һәм аермалы билгеләре” темасын ныгыту.(Дәрес-викторина) Мастер-класс
Максат: -объектлар группасының гомуми хәрәкәте, төзелеш өлешләрен һәм аермалы билгеләрен таблица рәвешендә язу; 
· объектның төзелешен анализлау һәм төзелеш схемасын тутыру; 

· состав өлешләренең схемасын кулланып, аның  адресын язу күнекмәләрен камилләштерү, 
· аналитик фикерләү күнекмәсе, хәтер, игътибарлылык тәрбияләү;
· дуслык, бер-береңә ярдәм итү теләге уяту; табигатькә сакчыл караш.
Материал: “Информатика в играх и задачах”( 4 класс) А.В.Горячев, 1 нче кисәк (42, 49, 50, 51нче бит); “Информатика”(4 класс) (методические рекомендации для учителя)- 43-44, 52, 53, 55 бит
Җиһаз: презентация, карточкалар

I.
Оештыру.

II.
Ныгыту.

Ике командага бүленү. Жюри сайлана.  
· Нинди бәйрәм якынлаша?(Яңа ел). Безгә ул көнне кем бүләкләр алып килә?(...)

· Кыш бабай безгә кунакка килергә әзерләнгән һәм машинага утырып килергә уйлаган, ләкин ул ватык икән. Әйдәгез, Кыш бабайга машинасын рәтләргә булышыйк. 
· 1 нче бирем: “Объектның төзелеше һәм хәрәкәте”

Һәр командага аерым детальләргә киселгән машина рәсеме бирелә, уенчылар өлешләрдән предметны төзиләр һәм таблицаны тутыралар. 
	Исеме (машина)

	өлешләре
	Хәрәкәте

	тәгәрмәч
	әйләнә

	ишек
	Ачыла, ябыла

	руль
	Йөртә, әйләнә


Кыш бабай шушы машинага утырып юлга чыккан, ләкин бер бәхетсезлеккә очраган, аны юлда пиратлар саклап торган һәм безгә дигән бүләкләр салынган капчык белән Кыш бабайны урлап киткәннәр. Тын океандагы Дүрт пальма утравына күмеп куйганнар, ә Кыш бабайны шул утрауда калдырып киткәннәр. Кыш бабайны табарга безгә попугай ярдәм итәчәк.
2 нче бирем. Табышмаклар төзү.( гомуми билгеләрне күрсәтү) 

Утрауга барып җитәр өчен безгә бер биремне үтәргә кирәк. Хәзер сезгә карточкалар бирелә, анда предмет рәсеме 1әм табышмак төзү өчен ярдәмче сүзләр бирелгән . Сез шул предмет турында табышмак төзергә һәм каршы як командага әйтергә тиеш. (1 командага: кокос чикләвеге рәсеме бирелә- кабыклы, ә.... түгел, сөт бирә, ....түгел; 2 командага: сәгать рәсеме- йөри, ә ...түгел, шалтырый, ...түгел) (кокос- кабыклы- йомырка түгел, сөт бирә-сыер түгел; сәгатъ- йөри кеше түгел, шалтырый, кыңгырау түгел)

Сүзлекчәдән файдаланып, 1 командага- кокос чикләвеге һәм аның өлешләре, 2 командага- сәгать һәм аның өлешләре  белән нәрсәләр эшләп
булуын схемага язарга кирәк.( сәгать- эше: җибәрергә, сүндерергә, тузанын сөртергә, күчерергә, борып җибәрергә; өлешләре- корпус, звонок, ук; кокос чикләвеге-кыргычтан уарга, өзәргә, ашарга, ташларга, ватарга, эчәргә; өлешләре: сөт, җимеш йомшагы, кабыгы)
3 нче бирем: “Аукцион” дип атала. Классның исеме әйтелә, уенчылар чиратлап бу класска керүче объектны әйтәләр. Чират буенча әйтә алмаган команда җиңелүче була.( Африка җәнлекләре, әкият геройлары, гөмбәләр).

Юлыбызны дәвам итәбез. Ниһаять, алда Тын океан күренә.
4 нче бирем: Сүзлекчәдән файдаланып, схемага сүзләрне урнаштыр. Кайсы команда тизрәк урнаштыра һәм Дүрт пальма утравына барып җитә.( сүзләр: баш, җимеш йомшагы, пальма,  каурый, чикләвек, томшык, попугай, кәүсә, тәпи, сөт, гәүдә, яфрак, койрык, кабык, канат; пальма, попугай составын схемага яз )
5 нче бирем: “Хәзинәне кем беренче таба?” Рәсемнән файдаланып сандык составы схемасын тутыр, хәзинәнең адресын яз.
(Сандык- әрҗә( чикләвек, бутылка(карта, записка), каурый). Хәзинәнең адресы: Тын океан, Яшел утрау, 4 пальутравы, хәзинә)
Кыш бабайны һәм бүләген таптык. Хәзер инде яңа елны каршыласак та була. 

6 нчы бирем: Кыш бабайның безгә әйтер сүзе дә бар икән. Әйдәгез, аның хатын укыйк. Ләкин, аны тиз генә укып булмый икән, чөнки хәрефләре юкка чыккан. Алдагы бирем “Төшеп калган хәрефләрне урнаштыр, аларнын адресларын яз” дип атала. 

Кыш бабай хаты: “Сезне Яңа ел белән котлыйм! Яңа елда яңа бәхетләр, сәламәтлек, озын гомер , шатлык телим. Кыш бабагыз.
Адрес: ә хәрефе- 2 нче җөмлә, 5 нче сүз, 1 нче иҗек, 2 нче хәреф; о- 2 нче җөмлә, 7 нче сүз, 1 нче иҗек, 2 нче хәреф
III.
Йомгаклау.
Нәрсәләр эшләдек? 

Рефлексия: нәрсәләр ошады?(ошамады?)






